
15. august 2025

UKA 2025/60

Inatsisartut suleriaasianni § 36 malillugu apeqqutegaat aallaavigalugu oqgallinnissamik imaattumik
siunnersuuteqarpunga:

Qanoq ililluta ulluunerani paaqginnittarfinni utaqqisut ikilisissinnaanerigut pillugu apeqquteqaat
aallaavigalugu ogallinnissamik siunnersuut.
(Inatsisartunut ilaasortaq Pipaluk Olsen, Demokraatit)

Inuiaqatigiinni ingerlalluiartuni periarfissaasariagarpoq angajoqqaat suliartortarnissaat, ilinniagagarlutik
nalunagu, meeqgatik togqgissisimanartumi ineriartuutaasumilu sinaakkusikkamik paarineqartut.
Taamaattumik eqgarsarnartorujussuuvoq, ilaqutariippassuit ullumikkut ulluunerani paagginnittarfinnut
utaqggisorpassuaqgarneranik pissusissamisuunngitsumik misigititaasarnerat taamaattumillu aningaasatigut
ilaqutariinnikkullu ajornartorsiutinik tatineqariaannaasarlutik, paarsisussagarnermik negeroorutit
naammanngimmata.

Utaqgisorpassuarnit ajornartorsiut inuttut inuiagatigiinnullu aningaasaqgarnikkut ogimaaqatigiinnginnermik
kinguneqartarluni. Angajoggaat — kisimiittuunerusut imaluunniit ilinniartuunerusut — sulinngiffeqarnissartik
unitsittariaqartarpaat, akissarsiagaratik sulinngiffeqgarlutik imaluunniit ajornerpaagaangat suliffitsik
gimattariaqartarlugu, meeqqamik paarsisussagannginnerat peqqutigalugu.
Naapertuilluanngitsuuginnarani; inuiaqatigiit ineriartornerannut kigaallassaataavoq, tunngaviatigullu
isumagqatigiissut, nunarput tassaassasoq, sulinikkut imminut akilersinnaasoq ilaquttanullu nammineerluni
akisussaaffeqarnissaq akerleralugu.

Demokraatit isumaqgarput, ajornartorsiut taanna ilungersunartutut tiguneqassasoq. Taamaaliussaguttalu,
nuna tamakkerlugu politikkeriusugut akisussaaffimmik tigusisariagarpugut kommunillu ikorfartorlugit,
taakkuummata ulluunerani paaqqginnittarfinnut akisussaasuullutillu ingerlatsisut.

Meeqgqat suli atualinngitsunut perorsaanikkut inerikkiartuutaasunik ulluunerani neqgeroorutit pillugit
Inatsisartut Inatsisaata allanngortinneratigut, 1. januar 2024 atuutilersumi, § 12-mi aalajangersarnegarpoq,
utaqggisunut allatorsimaffimmi pingaarnersiuinissamut piumasagaatinik kommunit namminneq
aalajangersaasalissasut. Pingaarutilittulli ilanngunneqganngillat, tassaasut, meeqqgat immikkut
pisariaqartitsisut siulliunnegartuartussaanerat. Tassa tulleriiaarinerit allat kommunimit aalajangernernit
aallaavegassapput.

Taassuma kinguneraa, unamminartut aaqgiissutillu kommunimiit kommunimut assigiinngisitaarmata.
Taamaattumik Demokraatit isumagarput, pingaarluinnartoqg ammasumik isummersornissaq Inatsisartuni,
ganoq ililluta politikkikkut kommunit tapersersinnaanerigut utaqqisut ikilisinniarlugit utagqinerullu

sivikinnerulersinnissaa toggaannartumik kommunit nammineersinnaaneranut akuliutinngikkaluarluta,
peqatiginninneq ataatsimoortumillu paasinninneq qitiutillugit.

Soqutiginartippara paasissallugu Inatsisartut isumaat pingaartumik ukununnga apeqqutinut:

- Suut tulleriiaarinermut aallaavissatut Inatsisartunut ilaasortat pingaartinneruaat, kikkut
pingaartinneqarnerpaassasut ulluunerani paaqgginnittarfimmi inissinneqarnissamut?

- Suut suliniutit tigussaasut soorlu assersuutigalugu pilersaarusiornerit, piginnaasanik annertusaanerit
paaqginnittaatsillu eqaattut utaqqisunik apparsaataasussatut suliniutigineqarpat?

- Qanoq ilillutik Namminersorlutik Ogartussat kommunit tapersersinnaavaat kommunit
nammineernerannut akuliutinngikkaluarlutik?

- Inuiaqatigiinni sinaakkusiinermut isumagatigiissusiornissaq imaluunniit innersuussutinik
ataatsimoorussanik pisariagarpa, ersarinnerulernermik aammalu immaqa assigiinnerulernermik
gulakkeerinnissinnaasumik kommunit tulleriissaarisarnerannut tunngatillugu?

Demokraatit kissaatigaat, ataatsimoorluta nunatsinnut sinaakkusiissasugut, ilaqutariinnerup sulinerullu
ataqgatigiinneranit pisariinnerulersitsisussamik. Inuiaqatigiittut inuit tapersersorlugut, imminnut
meeggaminnullu akisussaaffimmik tigusinissamik kissaateqartut. Tamanna iliuuseqarnermik
pisariaqartitsivoq. Aammalu ataqginnittumik suleqatigiinnermik Namminersorlutik Ogartussat kommunillu
akornanni, taamaasilluta ataatsimoorluta meerartatta toqqgissisimasumik ulluinnagarnissaat
qulakkeersinnaagatsigu angajoqqgaallu inuiagatigiinni kiffaanngissuseqarlutik pegataanissaat qulakkeerlugu.

Qilanaaraara, partiit allat aamma Naalakkersuisut ogaalisigisamut uunga ganoq isumaqarnersut
tusassallugu, pingaartikkakku, ulluunerani paaqqginnittarfinnut utaqqisut appartinnissaat.

